Ich han die Zick

Ich kann nit lang blieve, flUstert et Jlock,

doch halt ding Auge op, irjendwann kumm ich zorock.
Un ich bliev jet langer, wor su off jo schon do,

saat drop die Liebe un zwinkert mir zo...

Jo wat do hiick kanns besorje,
dat hatt och Zick bes morje.

Denn wat do hiick kanns erlevve,
kann dir morje keiner mieh jevve.
Do has die Uhr —ich han die Zick!
Do has die Uhr —ich han die Zick!

Ich ben nur koot he, saat der Draum,
un maat sich wie immer still un heimlich dovun.

Ich ben suwiesu die Letzte, maach et Leech irjendwann us,
laach die Hoffnung, un nemmp die Sehnsuch op dr Schuuss.

